
   

 

 

 

 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᑲᓇᑕᓕᒫᒥᑦ ᐅᓪᓗᕆᔭᐅᔪᖅ ᓱᓕᔪᒥᒃ 

ᐃᓱᒪᒋᔪᓐᓇᐃᖃᑎᒌᖕᓂᕐᒧᓗ 

 

ᐱᒋᐊᕐᕕᖓ: ᓯᑎᐱᕆ 25, 2024 

ᐃᓱᓕᕝᕕᖓ: ᓯᑎᐱᕆ 30, 2024 

ᓄᓇᕗᓕᒫᒧᑦ 60 ᑎᑦᑕᑯᓗᐃᑦ         

ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓴᖅᓯᕗᑦ ᐊᖏᔪᒻᒪᕆᖕᒥᒃ ᐊᒃᑐᖅᓯᓂᕆᓇᔭᖅᑕᖓᓂᒃ ᑕᒪᒃᑯᐊ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑲᔪᓯᓂᖓᓂᒃ ᓄᓇᕗᒻᒥ. ᓇᒡᒐᔾᔭᒥ, ᓯᑎᐱᕆ 30, 

ᓄᓇᕗᒻᒥᐅᑦ ᑐᙵᓱᒃᑎᑕᐅᕗᑦ ᐊᐅᐸᔪᒃᑐᒥᓗ ᐊᑐᕐᓗᑎᒃ ᐱᔪᒥᓴᐃᓗᑎᒃ ᐋᖅᑭᒋᐊᕈᑎᖃᕐᓂᕐᒧᑦ, 

ᒪᒥᓴᕐᓂᕐᒥᑦ ᐊᒻᒪᓗ ᐅᖃᐅᓯᕆᓗᒍ ᓂᐱᖁᖅᑐᓗᑎᒃ: ᓄᑕᕋᓕᒫᑦᑎᐊᑦ ᓱᖁᑕᐅᖕᒪᑕ. 

ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᕗᑦ ᓄᓇᕗᒻᒥ ᓴᓇᔭᐅᓯᒪᔪᒥᒃ 

ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᒥᒃ ᓇᓗᙱᑦᑎᐊᕈᑕᐅᓂᐊᖅᑐᒥᒃ ᐃᓕᓐᓂᐊᖅᑏᑦ 

ᐃᓕᑦᑎᕙᓪᓕᐊᔪᓐᓇᕋᓗᐊᕐᒪᖔᑕ ᐃᓱᒪᒋᔭᒃᓴᓂᒃ ᐱᒻᒪᕆᐊᓘᔪᓂᒃ ᑖᒃᑯᓄᖓ. ᐱᒻᒪᕆᐅᕗᖅ 

ᓇᓕᐊᑐᐃᓐᓇᖅ ᐃᓕᓐᓂᐊᕈᑎᒃᓴᑦ ᐊᑐᖅᑕᐅᔪᑦ ᓄᓇᕗᒻᒥ ᐃᓕᓐᓂᐊᕐᕕᖕᓂ ᑐᙵᕕᖃᕐᓗᑎᒃ 

ᐃᓄᐃᑦ ᐅᖃᐅᓯᖏᓐᓂᒃ ᐃᓕᖅᑯᓯᖏᓐᓂᒡᓗ ᐊᒃᑐᐊᓂᖃᕐᓗᑎᒡᓗ ᐃᓄᐃᑦ ᐊᑐᖅᓯᒪᔭᖏᓐᓂᒃ. 

ᓄᑖᑦ ᐃᓄᓕᕆᓂᕐᒧᑦ ᐃᓕᓐᓂᐊᕈᑎᒃᓴᐃᑦ ᖁᑦᑎᖕᓂᓕᖕᓄᑦ ᐃᓕᓐᓂᐊᕈᑕᐅᔪᓐᓇᖅᐳᖅ ᐃᓄᐃᑦ 

ᐱᐅᓯᕆᕙᓚᐅᖅᑕᖏᓐᓂᒃ ᐃᓕᓐᓂᐊᖅᑎᑕᐅᓚᐅᖅᓯᒪᙱᑦᑐᓂᒃ ᐃᓕᓐᓂᐊᕐᕕᖕᓂᑦ, ᓲᕐᓗ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ, ᐊᒻᒪᓗ ᐊᓯᖏᑦ ᐅᖃᐅᓯᐅᕙᒃᑐᑦ ᐃᓚᓕᐅᑎᓪᓗᒋᑦ 

ᕿᒻᒦᔭᖅᑕᐅᕙᓚᐅᖅᑐᑦ ᐊᒻᒪ ᓄᒃᑎᖅᑕᐅᓚᐅᖅᓯᒪᔪᑦ. 

ᑖᒃᑯᐊ ᐊᔪᕐᓇᑐᐃᓐᓇᕆᐊᓖᑦ ᐅᖃᐅᓯᕆᔭᕆᐊᒃᓴᖅ, ᐱᒻᒪᕆᐅᓪᓗᓂᓗ ᑭᒃᑯᓕᒫᓄᑦ ᐃᓕᑦᑎᓗᑎᒃ 

ᖃᓄᐃᓕᐅᖅᑕᐅᕙᓚᐅᖅᑐᓂᑦ ᑭᖑᓂᑦᑎᓐᓂᑦ. ᐃᑲᔪᖅᑕᐅᔭᕆᐊᖃᕈᕕᑦ 

ᐅᖃᖃᑎᒋᓂᐊᖅᑕᕐᓄᓪᓘᓐᓃᑦ, ᐅᖄᓚᒋᑦ ᖃᓄᐃᑦᑐᓐᓃᕈᒪᓂᕐᒧᑦ ᐃᑲᔪᖅᑕᐅᔪᒪᔪᓄᑦ ᐅᖄᓚᕕᖕᒧᑦ 

1-855-242-3310 ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᐅᖃᖃᑎᖃᕐᓗᑎᑦ ᐅᕗᖓ hopeforwellness.ca.  

ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᖃᖅᑎᑦᑎᕙᒃᐳᑦ ᐃᖅᑲᓇᐃᔭᖅᑎᑦᑎᓕᕐᓂᕐᒥᒃ ᐃᓐᓇᕐᓂᒃ 

ᓄᓇᓕᖕᒥᐅᓂᒡᓗ ᐊᔪᙱᓐᓂᖃᓪᓚᕆᒃᑐᓂᒃ ᐃᓕᓐᓂᐊᕐᕕᖕᓂ, ᖁᕕᐊᓱᒍᑎᖃᖅᓯᕙᒃᐳᑦ ᐃᓄᐃᑦ 

ᐅᖃᐅᓯᖏᓐᓄᑦ ᐱᓕᕆᐊᖑᕙᒃᑐᓂᒃ ᓄᓇᓕᖕᓂᓗ ᐋᖅᑭᒃᓱᖅᑕᐅᓯᒪᔪᓂᒃ ᐊᔪᕈᓐᓃᖅᓴᒐᒃᓴᓂᒃ.  

ᐱᓕᕆᖃᑎᖃᖅᑐᒍᑦ ᐊᒃᑐᖅᑕᐅᓯᒪᔪᓂᒃ ᑎᒍᒥᐊᖅᑎᐅᔪᓂᒃ, ᐱᖃᓯᐅᑎᓪᓗᒋᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᓴᙱᔪᒥᒃ ᐃᓕᓐᓂᐊᕐᕕᖃᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 



ᒐᕙᒪᒃᑯᓐᓂ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᐃᓕᓐᓂᐊᕐᓂᓕᕆᔨᒃᑯᑦ ᑎᓕᐅᕆᕗᑦ ᐃᓕᔅᓯᓐᓂᒃ ᐃᓕᑦᑎᖁᔨᓪᓗᑎᒃ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ. ᑕᕝᕘᓇ ᐋᖅᑭᒋᐊᕈᑎᖃᕐᓂᒃᑯᑦ ᒪᒥᓴᕐᓂᒃᑯᓪᓗ 

ᐱᒋᐊᕈᓐᓇᖅᐳᖅ. 

### 

 

ᑐᓴᒐᒃᓴᓕᕆᔨ ᖃᐅᔨᒋᐊᕐᕕᒃᐅᔪᓐᓇᖅᑐᖅ:  

 

ᒫᑎᐅ ᐃᓚᓴᕕᑦᔅ    

ᑐᑭᒧᐊᒃᑎᑦᑎᔨ, ᐱᖃᖅᑎᐅᔪᓄᑦ ᐃᓚᐅᑎᑦᑎᔨᓄᑦ 

ᐃᓕᓐᓂᐊᕐᓂᓕᕆᔨᒃᑯᑦ 

867-975-5649 

info.edu@gov.nu.ca 

